Дзяржаўная ўстанова адукацыi 
“Гiмназiя №3 г. Магiлёва”
Урок па прадмету “Чалавек i свет”

у 4 класе

Тэма: “Яраслаў Мудры – сын Рагнеды”

Алейнiкава Юлiя Генадзьеўна – 

настаўнiк пачатковых класаў
г.Магiлёў
Урок па прадмету Чалавек і свет  у  4  класе

Тэма: Яраслаў Мудры – сын Рагнеды
Мэта: паказаць, якую ролю ў гісторыі адыграў вялікі кіеўскі князь Яраслаў — сын Рагнеды і Уладзіміра. 

Задачы урока:
—пазнаёміць з найбольш важным накірункамі дзейнасці Яраслава Мудрага: кіраўніцтвам дзяржавай, асветніцтвам, напісаннем законаў, умацаваннем адзінства дзяржавы;

—садзейнічаць развіццю мыслення шляхам разважання над вывучаемым матэрыялам, пабуджаць цікавасць да гістарычнага мінулага нашай краіны, пабуджаць да краязнаўчай і пашуковай работы;
—выхоўваць разуменне агульнасці лёсу трох братніх славянскіх народаў, а таксама добразычлівыя адносіны да нашых гістарычных суседзяў. 
Абсталяванне: камп'ютарная прэзентацыя, карткі з заданнямі для работы ў групах

Ход урока
I. Арганізацыйная хвіліна

Праверка гатоўнасцi да ўрока (падручнiк, атлас, рабочы сшытак , лісты “У дапамогу падарожніку”)
Хіба ж ёсць у свеце шчасце лепшае,

Як пад небам Бацькаўшчыны жыць?
                                                В.Вітка

-Гісторыю сваёй краіны трэба ведаць. Як вы лічыце, для чаго? А каб ведаць Беларусь,трэба па ёй вандраваць. Сёння мы працягнем падарожжа ў часе і прасторы па нашай краіне з мілагучнай назвай Беларусь. 
Многае з гісторыі вы ўжо ведаеце. Давайце ўспомнім, што менавіта.
II. Актуалізацыя ведаў
Хутка адказваюць на пытанні з месца. 

-Хто такія крывічы, дрыгавічы, радзімічы? (усходнеславянскія плямёны)
-На тэрыторыі сучасных гарадоў Полацку і Віцебску знаходзілася племя…(крывічоў). 

-Шлях, які злучаў Балтыйскае мора з Чорным мора – гэта… (шлях з варагаў у грэкі).
-Пачатак нашай эры звязваюць з нараджэннем … (Іісуса Хрыста).
-Самы старажытны летапіс усходніх славян ( Аповесць мінулых гадоў).
-Хто пісаў “Навучанне пра тое, як павінны жыць людзі”? (Кірыла Тураўскі).
-Францыск Скарына – гэта.. (першадрукар беларускі).
-Старажытная дзяржава, у якую ўваходзілі землі, на якіх жылі нашы продкі.  (Кіеўская Русь).
-Князёўна з трыма імёнамі. ( Рагнеда)
-Як звязаны паміж сабою два апошніх паняцця  КІЕЎСКАЯ РУСЬ  і РАГНЕДА?
Пра лёс гэтай князёўны вы даведаліся на папярэднім уроку і самастойна чыталі тэкст дома, адказвалі на пытанні. Давайце праверым больш падрабязна, што вы ведаеце.
III. Работа над матэрыялам хатняга задання

Дыферынцаваная праверка  ўзроўня засваення тэмы “Князёўна з трыма імёнамі”
1.Тэст (выконваюць 3 вучнi на камп´ютары, тэставая праграмма “Дзесяцібальны маніторынг”) 
1. У сям’і полацкага князя Рагвалода  нарадзілася дачка:

1) Гарыслава
2) Анастасія
3) Рагнеда
2. Калі князёўне споўнілася чатырнаццаць гадоў, пасваталіся да яе два браты:
1) Яраполк і Уладзімір
2) Ізяслаў і Уладзімір
3) Яраполк і Ізяслаў
3. Пасля замужаства князёўна назвалася :
1) Анастасія

2) Гарыслава

3) Рагнеда

4. У яе нарадзіліся дзеці. Старэйшага звалі:
1) Усяслаў

2) Яраслаў

3) Ізяслаў

5. Князёўна падстрыглася ў манашкі пад імем:
1) Рагнеда

2) Гарыслава

3) Анастасія

6. Ад імя старэйшага сына пайшла назва крэпасці, а пазней горада:
1) Полацк

2) Заслаўе

3) Кіеў

7. Князем якога горада стаў старэйшы сын Рагнеды?
1) Полацк

2) Ноўгарад
3) Кіеў 
2. Заданні на картках

Картка 1

1)Прадоўжыце гістарычныя ланцужкі
Рагвалод-----дачка________-----сын___________

Рагнеда-------замужам___________-------у манашках__________
2)Дапішыце прапушчанае

У 10 стагоддзі ў сям’і полацкага князя ____________ нарадзілася дачка, якую назвалі  ___________. У сваім жыцці полацкая князёўна называлася яшчэ двума імёнамі: ______________ і _______________. Сённня той, хто наведае старадаўні горад _____________, прыходзіць да кургана __________, каб аддаць даніну памяці полацкай князёўне.
Картка 2

1)Якія сваяцкія адносіны існавалі паміж:

Рагвалодам і Ізяславам? ____________________________

Уладзімірам і Яраполкам? __________________________

2) Дапішыце прапушчанае

Гэты хлопчык па імені __________________ абараніў у дзяцінстве сваю маці, якую звалі ____________. Ён засланіў маці і сказаў: “Бацька, __________________________________!” У будучым ён стаў полацкім ___________. Ад яго імя паходзіць назва старадаўняга горада ____________.

3. Заданні на камп’ютары
1) Суаднясіце імёны і назвы, вызначыўшы сувязь паміж імі

Рагвалод

Уладзімір

Яраполк

Рагнеда

Ізяслаў

Полацк

Кіеў

Ноўгарад

Заслаўе

2)Размясцiце імёны на стужцы часу  ў храналагiчнай паслядоўнасцi 
Анастасія, Ізяслаў, Рагнеда, Гарыслава. 
4.Асобныя вучнi расказваюць пра лёс Рагнеды, Уладзіміра і іх дзяцей.
5.Разгадайце крыжаванку  (астатнiя вучнi разам з настаўнiкам)

1. Полацкая князёўна, вядомая пад трыма імёнамі.
2. Вялікі князь, які прымусіў Рагнеду стаць сваёй жонкай.
3. Імя, якім назвалася Рагнеда, калі выйшла замуж.
4. Імя, пад якім Рагнеда пастрыглася ў манашкі.
5. Полацкі князь – бацька Рагнеды.
6. Горад, у якім першапачаткова княжыў Уладзімір.
7. Хто заступіўся за рагнеду перад Уладзімірам?
8. Імя старэйшага сына Рагнеды.
Ключавое слова - ГІСТОРЫЯ
IV. Паведамленне тэмы  і задач урока

Як вы разумееце значэнне слова ГІСТОРЫЯ? Дайце азначэнне гэтага паняцця.

Гісторыя – навука, якая ра казвае пра жыццё і справы нашых продкаў.

І мы з вамi зноў адпраўляемся ў падарожжа па захапляльным i легендрна-фантастычным свеце старажытнай гiсторыi X – XI стагоддзяў.
Мы ведаем, што ў Гарыславы было 4 сыны і 2 дачкі. Аб лёсе якога сына вы ўжо ведаеце? (Ізяслава) А вам хочацца давецца пра лёс астатніх дзяцей?
Кожны з сыноў Рагнеды і Уладзіміра стаў князем. Але да нашых дзён захавалася памяць аб Яраславе Мудрым, другім сыне Рагнеды пасля Ізяслава. І сёння на ўроку мы пазначым, які  след у гісторыі ен аставіў.
Тэма сённяшняга ўрока “Яраслаў Мудры – сын Рагнеды”
-Аб чым хацелі б даведацца сёння на ўроку?
Сёння на ўроку мы з вамі:

1. Павандруем па прасторах старадаўняй дзяржавы - Кіеўскай Русі

2. Пазнаёмімся з найбольш важным накірункамі дзейнасці Яраслава Мудрага
3. Дадзім адках на пытанне “Чаму Яраслава празвалі мудрым?” (праблемнае пытанне)  
V. Вывучэнне новага матэрыялу
1. Дзяржава – Кіеўская Русь
Давайце звернемся да гісторыі. Больш за тысячу гадоў таму назад вакол усходнеславянскіх гарадоў Ноугарад, Полацк, Кіеў утварыліся княствы. Магутныя і квітнеючыя. Чаму менавіта гэтыя гарады сталі гандлёвымі і прамысловымі цэнтрамі таго часу? Давайце ўзгадаем, як называўся гандлёвы шлях, які злучаў Балтыйскае мора з чорным. Шлях з варагаў у грэкі. А праз якія гарады ён праходзіў? (Ноўгарад, Полацк, Кіеў). Знаходзіцца на гэтым шляху было выгадна, бо  спрыяла гандлю. У час праўлення ў Кіеве вялікага князя Уладзіміра на Русі было прынята хрысціянства. І амаль тады ж была ўтворана старажытнаруская дзяржава – Кіеўская Русь, у састаў якой увайшлі ўсходнеславянскія княствы, у тым ліку Наугародскае. Кіеўскае, Полацкае. Галоўным горадам дзяржавы, яе сталіцай, стаў Кіеў на чале з князем Уладзімірам. Полакім князем стаў яго з Рагнедай старэйшы сын Ізяслаў. А ў Ноугарадзе княжыў другі іх сын – Яраслаў. Пасля смерці бацькі, князя Уладзіміра, менавіта Яраслаў стаў вялікім Кіеўскім князем, празваным у народзе Мудрым.

2. Вялікі кіеўскі князь – Яраслаў Мудры 
Работа з падручнікам
	№п/п
	сцвярджэнні
	Да
	пасля

	
	
	прачытанага

	1.
	Спачатку Яраслаў княжыў у Ноўгарадзе.
	 
	 

	2. 
	Ён будаваў масты і дарогі, умацоўваў крэпасці.
	 
	 

	4. 
	Пасля смерці бацькі Яраслаў стаў вялікім кіеўскім князем.
	 
	 

	5. 
	Пры ім пачалі пісаць летапісы і перапісваць царкоўныя кнігі.
	 
	 

	6. 
	Час княжання Яраслава Мудрага быў вяршыняй славы і велічы Кіеўскай Русі.
	 
	 

	7. 
	Ён напісаў першы агульны для ўсіх закон – “Рускую праўду”.
	 
	 

	8. 
	Яраслаў быў супраць княжыцкіх сварак за землі і багацце.
	 
	 

	9. 
	Па яго загадзе ў цэнтры Кіева быў пабудаваны велічны сабор у імя святой Сафіі.
	 
	 

	10.
	Яраслаў Мудры быў удалым военачальнікам.
	 
	 

	11.
	У час яго княжання ворагі баяліся нападаць на Кіеў і іншыя гарады княства.
	 
	 

	12 
	Яшчэ да сваёй смерці Яраслаў падзяліў Кіеўскую Русь паміж сынамі.
	 
	 

	13. 
	Ён загадаў ім кіраваць разумна і не сварыцца паміж сабою.
	 
	 


Перад вамі табліца з гістарычнымі фактамі, падзеямі, сцвярджэннямі, якія могуць мець,  а могуць і не мець адносіны да жыццядзейнасці Яраслава Мудрага. У калонцы “да прачытанага” пастаўце знак “+”, калі згодны з сцвярджэннем і ўпэўнены ў сваіх ведах, а знакам “-“ пазначце тыя сцвярджэнні, у якіх сумневаецеся або не ведаеце. 
-На якія пытанні вы ужо змаглі даць упэўнены адказ? 

-Як праверыць правільнасць іншых адказаў? (па падручніку)

-Прачытайце тэкст “ЯРАСЛАЎ  МУДРЫ – СЫН  РАГНЕДЫ”

1 варыянт – ст.43 1,2 абзацы, 2 варыянт – ст.43-45 да канца.
-Пастаўце знакі ў калонцы “пасля прачытанага”. Калі ў тэксце ёсць выдзеленыя словы, звяртайцеся да слоўніка ў канцы падручніка.
Работа у парах (метад “Навучы суседа”)
-Расскажыце ў парах адзін аднаму аб тым, пра што вы даведаліся. Дапамажыце напарніку запоўніць табліцу. Дапоўніце разам табліцу новымі сцвярджэннямі.
-Ці можна з дапамогай гэтай табліцы скласці звязнае апавяданне пра Яраслава Мудрага?

Паведамленні падрыхтаваных вучняў
1. Князь Яраслаў быў добраадукаваным для свайго часу чалавекам, ведаў замежныя мовы, любіў чытаць кнігі – гэта стала яго звычкай.. Яраслаў Мудры клапаціўся і пра адукацыю. Пры ім у  Кіеве пачалі перапісваць кнігі, ён стварыў і першае вучылішча, у якім трыста юнакоў набылі пісьменнасць, адкрыў першую  на той час бібліятэку,  якая месцілася ў царкве. Яраслаў быў скупаватым, але на прыдбанне кніг грошай не шкадаваў. У яго вялікай бібліятэцы былі кнігі на славянскай, грэчаскай і іншых мовах. Кожная з іх была ўпрыгожана каштоўнымі камянямі жамчужынамі, золатам і срэбрам, уяўляла сабой цэлы скарб.  Сынам сваім ён гаварыў: “Кніжныя словы ёсць рэкі, напаўняючыя сусвет. Вялікую карысць маюць людзі ад кнігі. Кнігі настаўляюць і навучаюць, менавіта ад слоў кніжных маем мы мудрасць.”
2. «Руская праўда», напісаная Яраславам Мудрым, была першым вядомым у гісторыі законам у ўсходніх славян. Летапіс  апавядае, што склаўшы гэты першы судзебнік, ён сказаў:    “Па гэтай грамаце

жывіце, як напісана, гэтым і кіруйцеся”. Пазней  законы  Яраслава  дапаўняліся  іншымі  князямі.  Па  іх  у  старажытнай  Кіеўскай  дзяржаве  судзілі  некалькі  стагоддзяў.  У  гісторыі ўсходніх славян  летапісны спісак законаў Яраслава можна  параўнаць  з  тым каменем,  на  якім былі  запісаны  першыя  ў  гісторыі  чалавецтва  законы  цара  Хамурапі  ў  Старажытным  Вавілоне, або  з меднымі  дошкамі  законаў  Старажытнага  Рыма,  на  якія  потым  раўняліся  законы  ўсіх  еўрапейскіх  дзяржаў.  На  іх  аснове  заключаліся  палітычныя  дагаворы,  перамір'і  і  саюзы. 
§ 55. «Калі селянін уцячэ ад свайго пана, не разлічыўшыся з ім, то становіцца яго рабом...»
§ 85. «Калі селянін памрэ, то ўся яго маёмасць адыходзіць да князя…»
§ 86. «Калі памрэ багаты чалавек або дружыннік (княжацкі воін), то маёмасць не ідзе князю…» 

3.Яраслаў быў супраць воін і сварак. Ён лічыў, ўто аб’ядноўваць дзяржаву трэба не толькі зброяй, але і вераю ў Хрыста. Яраслаў упершыню абнёс Кіеў каменнымі сценамі са славутаю Залатою Брамаю. Пры Яраславе  каля Кіева ўзвялі і першы манастыр — Пячэрскі. У ім жылі многія вядомыя манахі. Гэты манастыр  стаў цэнтрам праваслаўнай рэлігіі ў старажытнай Кіеўскай дзяржаве. Пры  Яраславе  Мудрым  у цэнтры Кіева быў  пабудаваны  і  храм  Святой  Сафіі – Сафійскі Сабор,  ( слова Сафія азначае “мудрасць” якая кіруе сусветам). Ён будаваўся ў гонар перамогі ў 1036 годзе войска яраслава над печанегамі, якія напалі на Кіеў. Сваім  багаццем  і  прыгажосцю  Сафійскі Сабор сапернічаў  з  цэрквамі  Царграда‐Канстанцінопаля. У гэтым храме, у мармуровай турне і спачывае прах князя Яраслава і яго жонкі Ірыны. Падобныя храмы пазней былі пабудаваны ў Полацку і Ноўгарадзе. 
4. Летапісцы апавядаюць, што паміраў Яраслаў Мудры ў ясным розуме. У апошнюю хвіліну ён загадаў сабрацца ўсім сваім  сынам і сказаў ім такія словы: “Дзеці  мае!  Вось  я  пакідаю  гэты  свет.  Любіце  адзін  аднаго,  шануйце  і  бараніце.  Памятайце:  усе  вы  браты.  І  калі  будзеце  жыць  у  любві  паміж  сабою,  Бог  будзе  за  вас  і  вы  пераможаце  ўсіх  ворагаў.  А  калі  ўзненавідзіце  адзін  аднаго, пачняце сваркі і бойкі, то загінеце самі і загубіце зямлю бацькоў сваіх і дзядоў сваіх, што дабывалі гэтую зямлю цяжкай і  вялікай працай”. А звяртаючыся да свайго старэйшага сына, Яраслаў пакінуў яму такі запавет: “Калі хто з братоў узніме руку на брата свайго, дапамагай таму, каго крыўдзяць, а не таму, хто мацнейшы”. 
Ці дапамаглі вы адзін аднаму пашырыць веды аб гісторыі нашай Радзімы?

Вы так добра працавалі, можа скажаце , чаму сярод князёў Кіеўскай Русі толькі  Яраслава празвалі Мудрым? (За  сваё  жыццё  Яраслаў  зрабіў  шмат  карыснага і добрага для сваёй дзяржавы,  што  назаўсёды  ўвайшло  ў  гісторыю.)
VI. Дамашняе заданне
Запісана на адваротным боку табліцы.

Асноўнае(1) , на выбар (2-4):

1.Стар.43-45. падручніка - чытаць, адказаць на пытаннi на с.45
2.Скласці вуснае апавяданне пра Яраслава Мудрага, карыстаючыся запісамі ў табліцы 

3.Кожнай групе падрыхтаваць па 3 пытанні да іншых груп па вывучанай тэме(для правядзення на наступным уроку “Брэйн рынгу” у якасці праверкі хатняга задання)

4. Адшукаць дадатковы матэрыял аб Яраславе Мудрым у бібліятэцы або вам дапаможа камп’ютэр.
VII. Замацаванне (работа ў групах)
1 група (на карце ля дошкі)
Падпішыце на карце назвы гарадоў дзе былі пабудаваны Сафійскія Саборы. Як вы лічыце, чаму менавіта ў гэтых гарадах?
2 група (Праца з партрэтам Яраслава Мудрага на с.44 падручніка)
Назавіце выявы адлюстраваных на малюнку прадметаў, якія сведчаць аб прозвішчы вялікага князя і яго справах на карысць дзяржаве. 
3 група (на камп’ютары)

Злучыце пачатак і канцоўку фраз, якія належаць Яраславу Мудраму.
Кніжныя словы ёсць рэкі, напаўняючыя сусвет.

Па гэтай грамаце жывіце, як напісана, гэтым і кіруйцеся.

Любіце  адзін  аднаго,  шануйце  і  бараніце.
Калі  будзеце  жыць  у  любві  паміж  сабою,  Бог  будзе  за  вас.

Калі хто з братоў узніме руку на брата свайго, дапамагай таму, каго крыўдзяць, а не таму, хто мацнейшы.
4 група (рабочы сшытак, ст.32-33, з.4.2)

Выберы, якія з характарыстык падыходзяць да асобы Яраслава мудрага. Свій выбар растлумач.
-Чаму замкi з’яўляюцца гiсторыка-культурнай спадчынай i агульнанароднай каштоўнасцю Беларусi?
Праверка работы ў групах

Работу ў групах прадстаўляе яе камандзір. Астатнія вучні правяраюць правільнасць выканання.
VIII. Падвядзенне вынікаў урока. 
-Над якой тэмай мы працавалі? “Яраслаў Мудры – сын Рагнеды”
-Па якой дзяржаве мы вандравалі?
-Чаму Яраслава празвалі мудрым?” (праблемнае пытанне)  
Яшчэ шмат чаго карыснага зрабіў яраслаў Мудры. І заснаваў гарады: Яраслаўль – на рацэ Волга і на тэрыторыі сучаснай Польшчы, горад Юр’еў – на тэрыторыі сучаснай Эстоніі, горад Навагрудак – у сучаснай Беларусі. Пры ім пачалі вырабляць і першыя на ўсходнеславянскіх землях грошы «яраславава серабро». Яраслава Мудрага называлі не проста вялікім князем, а самадзержцам і нават царом. Яго параўноўвалі з візантыйскім  імператарам. Дзякуючы  поспехам  Яраслава Мудрага  старажытная  Кіеўская  дзяржава  стала  сусветна  вядомай.  У Еўропе паважалі Яраслава і лічылі за гонар парадніцца з ім.
Памяць аб Яраславе Мудрым жыве і сёння. Яго імя носяць Наўгародскі Дзяржаўны Універсітэт, Харкаўскі Нацыянальны Юрыдычны Універсітэт. На Украіне ёсць дзяржаўная ўзнагарода – Ордэн князя Яраслава Мудрага. У шматлікіх гарадах устаноўлены помнікі вялікаму князю. Яго выява ёсць на грашовых знаках Украіны і Расіі.
Адкажыце мне на апошняе пытанне. Чаму, вывучаючы гісторыю беларускай зямлі, мы гаворым пра Яраслава Мудрага? Ён жа княжыў  не ў Полацку, а ў Кіеве. 
Але ж быў ён сынам полацкай Рагнеды, унукам полацкага Рагвалода! І мы павінны ганарыцца, што  менавіта  сын  Рагнеды  здолеў  умацаваць  старажытную  Кіеўскую  дзяржаву,  даць  ёй  пісаныя  законы. Ганарыцца  тым, што  дзякуючы намаганням менавіта ўнука Рагвалода старажытная Кіеўская дзяржава набыла тую моц і слыннасць, якія далі ёй  магчымасць стаць вялікай славянскай дзяржавай, агульнай гістарычнай радзімай сучасных беларусаў, украінцаў і расіян. І мы можам смела называць карысныя справы Яраслава Мудрага, кіеўскага князя, і нашай спадчынай таксама. 
 Аднавiце, калi ласка, фразу Янкi Купалы  ( “Ад прадзедаў спакон вякоў нам засталася спадчына”)
IX. Рэфлексія. 
Мне больш за ўсё ўдалося  ...
Я атрымаў ад гэтага ўрока  ...
Магу сябе пахвалiць за …
Магу падзякаваць аднакласнiкам за …

Для мяне засталося   невысветленым .
